
И  З  В  Е  Ш  Т  А  Ј
за неприфатени забелешки од остварени меѓуресорски консултации по Предлогот на Закон за матичен број

Во пoстапката за изготвување на Предлогот на Закон за матичен број, Министерството за внатрешни работи (на 23.11.2012 година) се обрати до надлежните органи на државната управа кои на одреден начин, посредно или непосредно, се инволвирани во неговото практично спроведување, со цел добивање на мислење, односно конкретни забелешки, коментари и сугестии по однос на Предлогот. Од пристигнатите мислења најголем дел беа прифатени, а конкретните забелешки и предлози соодветно беа имплементирани во текстот на Предлогот на Законот за матичен број. 

Во контекст на изнесеното, известуваме за забелешките кои не беа прифатени од страна на Министерството за внатрешни работи, со соодветни аргументи во прилог на ставот на Министерството.
 
1. Дирекцијата за заштита на личните податоци со дописот бр. 09-1882/4 од 04.12.2012 година предлага „законот да содржи и одредби со кои матичниот број не може да се впишува во јавните исправи, а по исклучок матичниот број може да се впишува во јавни исправи, кога тоа со закон е определено, само ако е посебно заштитен со соодветни методи, така што нема да биде видлив, а според условите утврдени во прописите за заштита на личните податоци“.

Регистарот на население не е воопшто воспоставен. Додека истиот не се воспостави и не се дефинира од кои регистри ќе се добиваат податоци, истиот треба да содржи матичен број во евиденциите. Бидејќи нема интегриран регистар кој ќе овозможи добра евиденција на население, предлогот да не се впишува матичниот број во јавните исправи ќе предизвика соодветни проблеми за негово имплементирање. 

Сите евиденции за кои со закон е надлежно да ги води Министерството за внатрешни работи се засноваат на матичниот број. Со овој Предлог на Закон законите што се во делокругот на надлежности на Министерството за внатрешни работи а со кои се пропишуваат јавните исправи и евиденциите што ги води Министерството за внатрешни работи како што се: Законот за државјанство („Службен весник на Република Македонија“ бр. 67/92, 8/04, 98/08 и 158/11), Законот за патните исправи на државјаните на Република Македонија („Службен весник на Република Македонија“ бр.  67/92, 20/03, 46/04, 19/07, 84/08, 51/11 и 135/11), Законот за личната карта („Службен весник на Република Македонија“ бр. 8/95, 38/02, 16/04, 12/05, 19/07, 10/10, 51/11, 13/12 и 166/12), Законот за странците („Службен весник на Република Македонија“ бр. 35/06, 66/07, 117/08, 92/09, 156/10, 158/11, 84/12 и 13/13), Законот за азил и привремена заштита („Службен весник на Република Македонија“ бр. 49/03, 66/07, 142/08, 146/09 и 166/12), Законот за обезбедување на лица и имот („Службен весник на Република Македонија“ бр. 80/99, 66/07 и 51/11) и Законот за детективската дејност („Службен весник на Република Македонија“ бр. 80/99, 66/07, 86/98 и 51/11), по извршена дополнителна анализа ќе треба да претрпат соодветни суштински измени и дополнувања, од аспект на бришење на матичниот број од јавните исправи, како и негова посебна заштита согласно прописите за заштита на личните податоци. 

Исто така во оваа група припаѓа и Законот за матичната евиденција („Службен весник на Република Македонија“ бр. 8/95, 38/02, 66/07, 98/08, 67/09 и 13/13) во надлежност на Министерството за правда - Управа за водење на матичните книги. Издавањето на јавните исправи пропишани со наведените закони во кои матичниот број нема да може да се впишува ќе предизвика круцијални измени на законската регулатива која го уредува предметното прашање (пример нови обрасци за јавните исправи). 

Покрај евиденциите што ги води Министерството за внатрешни работи, голем дел од евиденции што ги водат другите органи на државната управа и институции се засноваат и основата е матичниот број,

2. Министерството за информатичко општество и администрација со дописот бр. 14/2-4538/2 од 05.12.2012 година укажува дека согласно член 4 од Упатството за начинот на постапување во работата на министерствата за вкучување на засегнатите страни во постапката за изготвување закони („Службен весник на Република Македонија“ бр. 150/11), Министерството за внатрешни работи од релевантните документи поврзани со доставениот текст на Предлог законот, во прилог нема доставено „Извештај од спроведени консултации со засегнатите страни“, а воедно и истиот не е објавен на својата веб локација и на ЕНЕР. 

Во однос на забелешките на Министерството за информатичко општество и администрација укажуваме на следново:


Упатството за начинот на постапување во работата на министерствата за вклучување на засегнатите страни во постапката за изготвување закони го пропишува начинот на вклучување на засегнатите страни во постапката за изготвување закони. Засегнати страни согласно член 2 од Упатството се: бизнис заедницата, невладините организации, здруженија и фондации, физички и правни лица кои на каков било начин можат да бидат засегнати од имплементацијата на предлог-законот што се изготвува.


Во однос на забелешката дека предметниот материјал треба да се дополни со Извештај за спроведени консултации со засегнатите страни, укажуваме дека имплементацијата на Предлогот на законот за матичен број не ги засегнува страните утврдени во предметното Упатство, па следствено на наведеното немаше потреба од подготвување на Извештај за спроведени консултации со засегнатите страни.


Во прилог на наведеното е и фактот што по објавувањето на Предлог на законот за матичен број на Единствениот национален електронски регистар на прописи (ЕНЕР) и на сајтот на Министерството за внатрешни работи, во предвидениот рок од десет дена согласно членот 71 став 4 од Деловникот за работа на Владата на Република Македонија („Службен весник на Република Македонија“ бр. 38/01, 98/02, 9/03, 47/03, 64/03, 67/03, 51/06, 5/07, 15/07, 26/07, 30/07, 58/07, 105/07, 116/07, 129/07, 157/07, 29/08, 51/08, 86/08, 144/08, 42/09, 62/09, 141/09, 162/09, 40/10, 83/10, 166/10, 172/10, 95/11, 151/11 и 170/11), немаше забелешки по текстот на истиот.      
                                          Министерство за внатрешни работи

